Den regulære sjukanten





Kaldearane (Nebukadnesar, om lag 600 år f.Kr.), streva mykje med å konstruera ein regulær sjukant. Det er lett forståeleg, av di 360 / 7 = 51,42857142857 grader, og det er det ikkje lett å konstruera, sånn utan vidare. Men det let seg altså gjera, i alle fall med ein mikroskopisk feilmargin.





Konstruer ein 60 graders, og ein 45 graders vinkel. Dette er elementært, og skulle gå greit for alle.


Finn så ein vinkel midt mellom dei to, den er på 52,5 grader.


Finn så ein vinkel midt mellom denne og 45-gradersvinkelen. Den vert på 48,75 grader.


Finn så ein vinkel midt mellom 52,5 og 48,75 grader. Den er på 50,625 grader. 


Finn så ein vinkel midt mellom 50,625 grader og 52,5 grader. Den er på 51,5625 grader. 





Då har me ein vinkel på 50,625 grader, og ein på 51,5625 grader.


Me skulle ha ein vinkel på 51,42857142857 grader. 


Rekn ut at den er lik 50,625 grader, pluss 6 / 7 av differansen mellom denne og den på 51,5625 grader. 





Då er metoden klar, etter mønster av den generelle vinkeldelingsmetoden. 





Me set av to vinklar, 50,625 og 51,5625 grader, mot ein vertikal strek på høgre sida av arket. 


Frå skjeringspunktet mellom den minste av desse vinklane og denne vertikale streken,  set me av ei hjelpelinje i vinkel på 45 grader opp mot venstre. 


På den set me av eit punkt 3,5 cm ifrå det nemnte skjeringspunktet, og eitt 3 cm ifrå. 3 og 3,5 er det same som 6 mot 7, sjå over.





Trekk ei linje frå 3,5 cm-punktet, og inn mot skjeringspunktet mellom den vertikale linja og den største vinkelen.


Til slutt trekkjer du ei linje parallell med denne, frå 3 cm-punktet og inn mot den nemnte vertikale linja. 





Der får du eit nytt skjeringspunkt, og det ligg då på forlenginga av det som er ein vinkel på dei fleire gonger nemnte 51,42857142857 gradene.





Då har me vinkelen, og då er det berre å slå opp seks slike vinklar til, og koma attende til utgangspunktet A. 





Eg har teke med den omskrivne sirkelen òg, nærast av gammal vane.   


